Divilgasyon: Dokiman sila se sèlman pou rezon enfòmatif e enfòmasyon sou devlopman politik. Dokiman sila pa reprezante yon deklarasyon jiridik ki obligatwa. Sa ki make nan dokiman sila gendwa chanje dapre diskresyon Biwo egzekitif pou sante e sèvis sosyal la (Executive Office of Health and Human Services, EOHHS). Desizyon final sou politik yo ap tabli dapre règleman MassHealth yo e dapre direktiv sou-règlemantè yo.

Apèl trimestriyèl pou manm e fanmi nan Jesyon ka kominotè : Le 4 mai 2026
AJANDA
	Sijè
	Lè

	Mizajou sou sèvis CSN yo
	5:00 - 5:40 pm

	Kòmantè manm CCM yo e fanmi CCM yo
	5:40 - 6:30 pm

Kòmantè manm CCM e fanmi CCM yo

Fanmi CCM yo mande plis enfòmasyon sou pwogram CARES for Kids la.

Repons OLTSS: CARES for Kids se yon sèvis jesyon ka presi ki te lanse nan mwa jiyè 2023. Li founi kowòdinasyon swen ki santre sou fanmi an pou timoun e jèn moun ki gen bezwen medikal epi sosyal ki konplèks. Pwogram lan pa sèlman disponib pou manm CCM yo men tou pou tout manm pedyatri ki poko gen 21 an. Founisè swen anbilatwa ka enskri avèk pwogram sila, e si manm yo travay avèk founisè swen anbilatwa sa yo, yo ka resevwa sèvis jesyon swen siplemantè.

Fanmi CCM yo mande kòman CCM ap ranpli bezwen jesyon swen ki pa ranpli pou fanmi yo pliske pwogram C4M lan p ap avanse aktyèlman.
Repons OLTSS: MassHealth kontinye travay tèt ansanm avèk CCM e anplwaye sèvis sosyal klinik CCM yo pou founi manm e fanmi yo tout soutyen ki posib. Nou pa nan yon pozisyon pou n elaji sipò yo aktyèlman poutèt restriksyon nan bidjè a.

Fanmi CCM yo mande kòman CCM enfòme founisè yo sou pwogram CCM lan, epitou sou lòt pwogram MassHealth pou timoun ki gen difikilte medikal. Gen founisè pedyatri ki pa okouran de pwogram sa yo, sitou pwogram CARES for Kids la.

Repons OLTSS: CCM antreprann aksyon sou sansibilizasyon nan etablisman kote pasyan entène pou founi enfòmasyon sou pwogram CCM lan, men li pa bay founisè anbilatwa yo menm enfòmasyon sa a. CCM pa founi founisè yo enfòmasyon sou pwogram CARES for Kids la poutèt se yon lòt ekip ki jere sa. MassHealth ka pataje kòmantè sou founisè ki pa okouran de pwogram lan avèk ekip sa a.

Fanmi CCM yo mande, èske gen enfòmasyon sou ki sèvis pwogram Cares For Kids la ofri?

Repons OLTSS: Jwenn enfòmasyon siplemantè sou pwogram CARES for Kids la e sou kowòdinasyon sèvis swen presi ki nan pwogram lan nan paj Kesyon popilè sou CARES for Kids la nan mass.gov.

Fanmi CCM yo mande pou yon esplikasyon sou kisa k ap gen nan pwogram C4M ki pwopoze a.

Repons OLTSS: MassHealth pa ka vanse avèk lansman C4M lan jan sa te planifye poutèt klima aktyèl bidjè a. Genyen yon pòz tou nan ekspansyon oubyen kreyasyon pwogram MassHealth yo. Pwogram C4M lan te tabli pou l founi kowòdinasyon swen konplè e soutyen nan jesyon pou manm e fanmi CCM yo.

Fanmi CCM yo mande pou yon mizajou sou estati yon potansyèl pwogram CCA fleksib. Fanmi yo di sa ta ede yo soulaje yon pati nan presyon sou èdtan swen enfimyè yo ki pa itilize.

Repons OLTSS: Etandone sispansyon aktyèl la sou ogmantasyon nan tarif yo epi nan etablisman nouvo pwogram yo, nou pa ka mete anplas yon pwogram CCA fleksib nan moman sa a. MassHealth pral toujou egzamine done yo sou pwogram opsyon PCA a.

Fanmi CCM yo mande si MassHealth ka kreye yon sòt de otorizasyon ki pèmèt ajans yo kite CCA yo travay plis pase 40 èdtan pa semèn. Fanmi yo di kèk ajans pa pèmèt yo travay plis pase 40 èdtan pa semèn poutèt pa gen tarif è siplemantè, menm si fanmi an gen otorizasyon pou plis pase 40 èdtan pa semèn.

Repons OLTSS: Pa gen aktyèlman yon tarif pou è siplemantè pou sèvis CCA, e dapre sa nou konprann se poutèt sa pifò ajans yo p ap pèmèt CCA yo travay plis pase 40 èdtan. Yon tarif è siplemantè ap konsidere kòm yon ekspansyon pwogram lan e sa pa ka fèt aktyèlman poutèt restriksyon nan bidjè a. Manm e fanmi ki gen plis pase 40 è CCA ki otorize ka divize èdtan yo genyen yo ant plizyè ajans oubyen yo ka angaje plizyè CCA pou ranpli è sa yo.

Fanmi CCM yo mande ki diferans ki gen ant fich sou konpetans enfimyè endepandan (IN) MassHealth ap pwopoze a pou egzije pou tout IN yo ak sa yo itilize alèkile a nan Repètwa enfimyè CCM lan.

Repons OLTSS: MassHealth kontinye mande pou IN ki enskri nan Repètwa enfimyè CCM lan yo ranpli pwofil yo a korèkteman, men IN yo pa oblije enskri nan Repètwa a. Malgre anpil IN enskri nan Repètwa a, nou konnen se pa tout ki ladan l. MassHealth ap pwopoze pou ranmase done nan moman enskripsyon an pou garanti done sou eksperyans yo disponib bay tout manm pou tout IN yo.
Fanmi CCM yo pataje enkyetid yo gen sou chanjman ki pwopoze yo nan kondisyon admisiblite nan pwogram enfimyè endepandan an e yo mande si chanjman sa yo ap definitivman antre an vigè. Fanmi yo mande pou desizyon sou si pou angaje oubyen pa angaje yon enfimyè ka yon desizyon fanmi yo pran.

Repons OLTSS: Objektif chanjman ki pwopoze yo se pou garanti kalite swen yo epi sekirite e pou garanti enfimyè ki enskri yo gen anplas soutyen yo bezwen pou yo founi sèvis. MassHealth ap revize temwayaj sou chanjman ki pwopoze yo e li pa ka fè plis kòmantè pou lemoman sou chanjman ki pwopoze yo.

Fanmi CCM yo poze kesyon sou yon sondaj mwa mas la ki te pou jwenn kòmantè manm CCM ki itlize pwogram egzonerasyon DDS la pou sèvis adomisil e nan kominite a. Fanmi yo mande kijan fè sondaj la ka toujou fèt malgre sispansyon bidjè a. Fanmi yo di li te trè difisil pou yo patisipe nan sondaj la.

Repons OLTSS: Sondaj la finanse epi egzije pa gouvènman federal la e se ekip egzonerasyon MassHealth la ki jere l. MassHealth pral fè yon suivi avèk manm ki te gen difikilte yo pou yo ka pataje opinyon pa yo bay ekip ki te fè sondaj la.

Fanmi CCM yo mande si ta ka gen yon pwogram egzonerasyon pou manm CCM yo ka gen aksè nan finansman epi angaje pwòp pèsonèl pa yo, tankou fonksyon otojesyon egzonerasyon DDS la.

Repons OLTSS: MassHealth te deja reflechi sou opsyon egzonerasyon ki baze adomisil epi nan kominote a (HCBS) pou popilasyon CCM lan. Yon egzonerasyon ta mande finansman, kidonk, pa ka pousuiv pou lemoman. Li enpòtan tou pou sonje manm yo ka nan yon sèl egzonerasyon HCBS alafwa. Si gen yon opòtinite pou finansman e agrandisman pi devan, MassHealth ap travay ansanm ak manm epi fanmi sou kòman finansman sa a ta dwe distribiye. Opsyon ki te diskite deja ta ka yon egzonerasyon ki gendwa disponib inikman pou kèk manm, ekspansyon tarif tout kote, oubyen yon kalite tarif siplemantè dapre niveau swen an.

Fanmi CCM yo mande si enskripsyon nan yon egzonerasyon HCBS ta ka gen yon enpak sou sèvis CCM oubyen enskripsyon nan pwogram Kaileigh Mulligan lan.

Repons OLTSS: Non. Manm yo ka nan CCM epi ka nan yon egzonerasyon HCBS. Kaileigh Mulligan se yon chimen pou admisiblite e li pa gen okenn enpak sou aksè nan egzonerasyon HCBS oubyen sèvis CSN yo.

Fanmi CCM yo mande si enfimyè CSN yo ka rete avèk yon manm nan sal dijans jouk tan yo entène nan lopital la, sitou si sal dijans lan ap inikman trete yon pwoblèm presi e ijan e pa lòt bezwen medikal manm lan.

Repons OLTSS: MassHealth ka ranbouse pou sèvis CSN yo jouk tan yon lopital pran an chaj swen yon manm e yon doktè asiyen bay manm lan. Nan moman sa a, sèvis yo ap konsidere kòm sèvis doub. MassHealth pral kontinye pale sou sijè sa a epi bay konsèy siplemantè.

Fanmi CCM yo mande si enkyetman sou sèvis an doub gen enpak sou lòt kalite randevou medikal lè yon doktè ap founi swen e enfimyè CSN yo prezan, oubyen si yon fanmi prezan e ap travay aktivman kòm yon CCA.

Repons OLTSS: MassHealth pral kontinye pale sou sijè sa a epi bay konsèy siplemantè.

Fanmi CCM yo mande si yon lopital aksepte responsablite si medikaman yo pa founi alè oubyen si yon kriz malkadi rive pandan yon manm anba swen yon lopital, e sinon, kiyès k ap responsab.

Repons OLTSS: MassHealth pral kontinye pale sou sijè sa a epi bay konsèy siplemantè.

OLTSS mande si fanmi yo te gen sejou evalyasyon long nan ijans, piske tandans sa a te remake dènyèman nan lopital yo.

Fanmi CCM yo di yo te gen sejou evalyasyon long nan ijans yo men yo pa konnen kòman lopital yo faktire pou sa.

Fanmi CCM yo mande si chanjman ki pwopoze nan règleman founisè CSN yo siyifi fanmi yo ap ka transfere èdtan CCA soti nan semèn kote yo pa oubyen pa kapab itilize yo pou itilize pita nan peryòd PA a.

Repons OLTSS: Sa se lentansyon chanjman ki pwopoze nan règleman yo. Dat ki pwopoze pou règleman sa yo an vigè se 15 septanm. MassHealth pral kontakte fanmi yo lè règleman an vin an vigè.

Fanmi CSN yo mande si yo ka toujou pataje opinyon yo sou règleman ki pwopoze yo.

Repons OLTSS: Peryòd kòmantè piblik la pou règleman tarif CSN yo e toude règleman founisè yo fèmen depi 29 avril a 5 p.m.

Fanmi CCM yo mande, èske bidjè eta a ap gen yon enpak sou sèvis CSN fanmi yo admisib pou yo gen aktyèlman?

Repons OLTSS: Bidjè aktyèl la p ap gen okenn enpak sou sèvis CSN aktyèl ki nan plan eta a. Si CCM detèmine sèvis yo medikalman nesesè, alò bidjè a p ap gen okenn enpak sou sèvis sa yo. Si manm yo ka ranpli tout sèvis plan eta ki otorize pou yo a, alò sèvis sa yo ap peye kèlkeswa bidjè a.

Fanmi CCM yo mande pouki pa ka gen yon opsyon pou founi CCA fleksib nan plas èdtan swen enfimyè ki pa itilize yo. Fanmi CCM yo di sa pa ta dwe yon kesyon limit nan bidjè piske èdtan enfimyè sa yo te deja otorize e ta koute plis si yo te vreman itilize.

Repons OLTSS: Bidjè a tabli baze sou itilizasyon nan lane anvan an, men pa sou total inite ki evalye yo. Si manm yo sèvi ak tout èdtan enfimyè pa yo a, sèvis yo t ap kouvri kèlkeswa sa bidjè a ye, men li gendwa gen yon enpak sou lòt bidjè oubyen pwogram nan eta a.

Fanmi CCM yo mande si yo te gen panse sou ogmantasyon kantite èdtan ki disponib pou fòmasyon an fonksyon kantite èdtan ki otorize pou yon manm, oubyen difikilte siplemantè tèlke difikilte nan kominikasyon ki gendwa bay reta oubyen pwolonje pwosesis fòmasyon an.

Repons OLTSS: Ogmante tan fòmasyon ki disponib ta konsidere kòm yon ekspansyon pwogram nou pa ka pouswiv aktyèlman poutèt sispansyon bidjè a.

Fanmi CCM yo mande, èske yon ajans ka sèvi ak èdtan akimile ki pa sèvi jouk nan montan yo gen otorizasyon pou li a pou peye tan siplemantè pou fòmasyon?

Repons OLTSS: MassHealth ka fè plis chita pale sou sijè sa a epi avèti fanmi yo apre.
